
en colaborazion co la sociazions de sport de FasciaSabeda ai 5 de mé – CIAMPEDEL

Zenter sportif de Ischia

9.30

FASCIA CHE COR – garejèda de corsa per endrez de la Scola Ladina de 
Fascia e de la sociazion Atletica Fassa 2008.

12.30

Marena a l’averta co la colaborazion di hotelieres de Fascia
(marena per nia per i atlec che tol pèrt a la scomenzadives del domesdì e 5 euro per duc 
i etres).

15.00

SPORT E SPAS: jeghes a squadres anter la sociazions sportives 
e i raprejentanc del mond aministratif e culturèl. N domesdì aiegher 
engaissan nesc atlec per ladin.

Via per l domesdì i gropes de sport metarà fora sie 
stonc promozionèi.

16.30

La squadra ladina a Europeada, l tornoi de balon de la mendranzes de 
l’Europa. Prejentazion de la squadra e consegna di gadget.

17.00

Desmostrazion e spetacol de sgol col parapent de la sociazion de sgol 
fascèna Ikarus flying club.

LITAZIONS DEL JOEN ATLET FASCIAN

La litazion del joen atlet fascian la perveit che duc chi che tolarà pèrt a la 
scomenzadives de l’Aisciuda ladina, tant desche protagonisć che desche 
publich, i lite l’atlet che ge pièsc de più duran la zedola chiò sotite. La 
sozietèdes de sport de Fascia che à tout pèrt a l’endrez de l’Aisciuda 
ladina les à dat ite i inomes de trei de sie atlec miores sot i 16 egn, tant 
per braura che per empegn. I inomes chiò sotite l’é chi che à dat jù la 
sozietèdes sportives che à volù colaborèr a l’endrez de l’Aisciuda. La 
autres no à fat a saer inomes, aboncont se pel litèr ence n auter atlet 
che no l’é te chesta lingia, scrivan te la zedola inom, cognom e sport de 
referiment. Ti trei dis de l’Aisciuda vegnarà metù fora na urna te la sentes 
de la scomenzadives olache vegnarà tout sù la perferenzes. 
Amisc, compagnes de jech, parents, pascioné de sport, duc pel dèr jù sia 
stima per fèr venjer sie atlet.

Se pel dèr jù demò una stima scrivan l’inom de l’atlet te la zedola sotite. 
Pel litèr duc: bec, joegn e jent grana.

SOZIETÀ JOEN ATLET

Atletica Fassa Vuerich Luca 
Pederiva Evelyn
Chiocchetti Alessandro

A.S.D. ice Skating Club Marmolada Daberto Nicole 
Rasom Chiara
Zulian Sol

Ski Team Fassa Soraruf Isabella 
Zulian Emil 
Zanoner Monica 

Hockey Club Fassa Deluca Stephan 
Ploner Luca
Lazzer Michele

Fassa Climbing Dantone Alessandro
Prinoth Alison
Riz Christof

Associazione Fassa Calcio Riz Gianni
Barcatta Mirko
Riz Francesco

Moena Sport Cortina Alessia
Chiocchetti Chiara
Zanoner Anna

#

ZEDOLA PER LITÈR L JOEN ATLET FASCIAN

Inom .................................................................................



Vender ai 4 de mé
CIANACEI e POZA 

Ciamp de balon de Cotura - Vich

9.00

SBALONÈDA FASCÈNA: tornoi de balon di bec de la scola populèra con 
la sociazions de balon de Fascia e la Scola Ladina de Fascia col sostegn de 
l’Union di Ladins de Fascia.

Sorastanza de la Scola Ladina de Fascia 

20.00

•	 Conferenza: Sarah Vian, psicologa “La psicologìa del Sport: agonism, 
devertiment e madurazion psicofisica”. Tol pèrt i referenc de la 
sociazions sportives de Fascia.

•	 Premiazion del joen atlet fascian

•	 Consegna di gadget a la sociazions sportives

Esser ladins tel cher, tel fèr, tel viver da vigni dì. Corer, jir 
coi schi, sgolèr... ti bosć e su nesc monc. Sentir la fadìa jan en-
vers l zil, sul piz de chela mont che da la val se veit su tant bel, 
tant dalonc, tant misterious. Se alenèr a la fadìa, a na garejèda, 
col fià che doventa semper più fon, più fort. Fèr fadìa per arjonjer 
chel travert con arcedament vigni dì, con costanza e con gust. 
Se vardèr dintorn endèna che se vif chesta fadìa... Portèr l’inom 
e i colores de na squadra, chel inom ladin su la mondura che 
mìngol conta de chel nosc esser ladins tel cher e tel corp, te 
la fadìa. E ge ensegnèr dut chest a nesc fies, a chisc joegn che 
vegn dò, e che à l derit de saer e de cognoscer la val, sia istoria, 
sie teritorie e sie lengaz. Leges e finanziamenc ge dèsc l met a 
Fascia de stravardèr sia identità, ma Fascia é chiamèda a defener 
e stravardèr chest melaur ruà ca da nesc veies, e che à da esser 
simbol de na realtà moderna e aldò di tempes.

Sion a la quarta edizion de l’Aisciuda ladina e l messaje che 
à volù dèr fora l Comun General dessema co la Scola, co l’Istitut 
cultural ladin “Majon di Fascegn”, co l’Union di ladins de Fascia, 
apede a duc i protagonisć de la desvaliva edizions – Joegn ho-
telieres, Sociazion artejegn e picola firmes de Fascia, Cheghes 
de Fascia, boteighes – l’é stat chel che l’identità ladina la podarà 
arjonjer sia forma più piena, demò se apede al lengaz e a la 
cultura, l’é ence chi setores economics e sozièi che à caraterisà 
Fascia tel doventèr na val rica e cognosciuda a livel mondièl.

L zil de l’Aisciuda ladina l’é chel de tor ite, te la scomen-
zadives e te la reflescion sun nosc esser ladins, vigni setor de la 
sozietà fascèna: l’é stat la scola, l turism, l’economìa e chest an 
l’é l’outa del sport. L sport desche leam sozièl olache da spes, 
a na vida scempia e spontana, vegn fora nosc esser ladins, con 
pecia paroles ma con n spirit gaert e sćiantif. La protagonistes 
de chesta Aisciuda, donca, sarà la sociazions sportives che, des-
sema col Comun General, les é envièdes a spartir chest derit e 
doer de esser mendranza. L’é n moment emportant olache l’ent 
publich e l teritorie se met ensema e se spartesc projec e sco-
menzadives. La olimpiades fascènes, l confront coi “Azzurri” de 
Fascia, la prejentazion de la squadra ladina a Europeada - l tornoi 
european de la mendranzes linguistiches - la garejèdes de bec e 
gregn l’é demò dotrei di argomenc e de la scomenzadives che 
vegnarà metù a jir.

Momenc de sport, donca, apede a aprofondimenc de la 
psicologìa de l’atività sportiva, de cultura e de lengaz che, spe-
ron, i podarà ence enstouta, leèr l Comun General col teritorie e 
scomenzèr via na colaborazion neva e percacenta.

Ve speton!

Da jebia ai 3 de mé a sabeda ai 5 de mé

Litazion del “joen atlet fascian”
Te la sentes olache vegn metù a jir la scomenzadives de l’Aisciuda vegnarà 
metù fora la urnes per la litazion del “joen atlet fascian”.

TE SCOLA

Te la scolines de Fascia vegn dat fora magnadiva tradizionèla ladina.

Per la scola populèra de Cianacei e la scola mesèna de Ciampedel 
en jebia ai 3 de mé da les 10.00 te Chino Marmolèda - “Elges – lengac 
desvaslives” de la sociazion Lengac.

L’AISCIUDA LADINA SUN TELE MENDRANZES 
LINGUISTICHES

•	 “Il battito del silenzio”: video de la Scola Ladina de Fascia  
premià al Filmfestival della montagna 2010

•	 Sportament: lingua, sport e identità. Comun General de Fascia 2011

•	 Via Battisti-Weiss sun Spiz da le Roe de Ciampié de Ivan Vian  
Fassa Climbing – Ciamorces de Fascia – Comun General de Fascia 2011

•	 Tornoi de hockey de la valèdes ladines dai 19 de oril del 2012 
Stadie de la giacia “Gianmario Scola” 

•	 Hockey Fassa: un an de pascion. Under 10-12

La scomenzadives de l’Aisciuda ladina, enveze, les vegnarà dates fora 
per TML dai 14 de mé inant.

Jebia ai 3 de mé – CIANACEI 
Festa del lengaz 2012

Chino Marmolèda

19.30

Na viva per averjer l’Aisciuda ladina – buffet ladin

L’Aisciuda ladines di egn passé, na colaborazion che à dat sie ejic:
n cianton coi placac e i resultac de la Aisciudes passèdes:
•	 prejentazion di carnieres e del papier da pach per la boteighes de Fascia
•	 prejentazion de la scafa dai libres per i sozi del Ladinhotel

20.30

•	 Vegn orì i lurieres
	 Salut de la autoritèdes
•	 Doi ciacoles con nesc atlec Cristian Deville, Stefano Gross,  

Chiara Costazza e Christian Zorzi
•	 L sport de la femenes fascènes
•	 Festa di “Azzurri”: prejentazion e scontrèda coi atlec ladins che se à fat 

onor te competizions internazionèles
•	 Prejentazion del Program de l’Aisciuda ladina 2012

21.30

Spetacol: “Elges - lengac desvalives” de la sociazion Lengac, spetacol 
de musega e teater con Loreta Florian (ousc), Angela Deflorian col Zenter 
de bal de Tieser (bal) e Paolo Bernard (piano).
Test de Alberta Rossi e mùsega de Ilario Defrancesco. Lum de Mirko Bonelli.

L test l conta de na joena che la fèsc n viac ite de sé pissan a sia 
personalità, a sie ensomesc, a sie besegnes e scontran vèlch de 
“particolèr”, la capirà l’emportanza de saer scutèr e veder sé e i etres 
“tras i elges” del cher. Chest spetacol vel soscedèr, soraldut i joegn, a 
viver zenza tema e zenza pregiudizies.
La raprejentazion, olache l ladin ge darà ousc a la protagonista, la tol ite 
più persones che con lengac desvalives - chi col pensier, chi co la parola, 
l corp, la musega e chi co la fegura, ma semper moec dal cher - les ge 
darà esprescion al medemo test. 

Aisciuda Ladina Setemèna del lengaz          3-5 de mé 2012


